
Guru kavacha -  English

 

atha br̥haspati kavacaṁ 

ōṁ asya śrī br̥haspati kavaca mahāmaṁtrasya īśvara r̥ṣiḥ| anuṣṭupchaṁdaḥ| 
br̥haspatirdēvatā| aṁ bījaṁ| śrīṁ śaktiḥ| klīṁ kīlakaṁ| mama br̥haspati 
grahaprasāda siddhyarthē japē viniyōgaḥ|| (karanyāsaḥ) gāṁ aṁguṣṭhābhyāṁ 
namaḥ| gīṁ tarjanībhyāṁ namaḥ| gūṁ madhyamābhyāṁ namaḥ| gaiṁ 
anāmikābhyāṁ namaḥ| gauṁ kaniṣṭhikābhyāṁ namaḥ| gaḥ 
karatalakarapr̥ṣṭhābhyāṁ namaḥ|| (aṁganyāsaḥ) gāṁ hr̥dayāya namaḥ| gīṁ 
śirasē svāhā| gūṁ śikhāyai vaṣaṭ| gaiṁ kavacāya huṁ| gauṁ nētratrayāya vauṣaṭ| 
gaḥ astrāya phaṭ| bhūrbhuvassuvarōmiti digbhaṁdhaḥ|| (dhyānaṁ) 
taptakāṁcana varṇābhyaṁ caturbhujasamanvitaṁ| daṁḍākṣasūtramālāṁ ca 
kamaṁḍalaṁ varānvitaṁ|| pītāṁbaradharaṁ dēvaṁ pītagaṁdhānulēpanaṁ| 
puṣparāgamayābhūṣaṁ vicitramakuṭōjvalaṁ|| svarṇāśvarathamārūḍhaṁ 
pītadhvaja suśōbhitaṁ| mērōḥ pradakṣiṇaṁ saṁyagācaratnaṁ suśōbhanaṁ|| 
abhīṣṭavaradaṁ dēvaṁ sarvajñaṁ surapūjitaṁ| sarvakāmārtha siddhyarthaṁ 
praṇamāmi guruṁ sadā|| (atha kavacaṁ) br̥haspatiḥ śiraḥ pātu lalāṭaṁ pātu mē 
guruḥ| karṇōḥ suraguruḥ pātu nētrē mē bhīṣṭadāyakaḥ|| nāsāṁ pātu surācāryō 
jihvāṁ mē vēdapāragaḥ| mukhaṁ mē pātu sarvajñō bhujau pātu śubhapradaḥ|| 
karau mē varadaḥ pātu vakṣō mē gīṣpatiḥ| stanau mē pātu vāgīśaḥ kukṣī mē 
śubhalakṣaṇaḥ|| nābhiṁ pātu sunītijñaḥ kaṭiṁ mē pātu sarvadaḥ| ūrū mē pātu 
puṇyātmā jaṁghē mē jñānadaḥ prabhuḥ|| pādau mē pātu viśvātmā sarvāṁgaṁ 
sarvadā guruḥ|| (phalaśrutiḥ) yaḥ idaṁ kavacaṁ divyaṁ trisaṁdhyaṁ 
prapaṭhēnnaraḥ| sarvān kāmānvāpnōti sarvatra vijayī bhavēt|| sarvatra pūjyō 
bhavati vākvatēśca prasādataḥ| iti brahmavaivarta purāṇē uttarakhaṁḍē 
br̥haspati kavacaṁ|| 

